
I. INTRODUSAUN 

 

Tuir alínea b) númeru 3 husi artigu 95.º no númeru 3 artigu 145.º Kontituisaun 

Repúblika Demokrátika Timor-Leste, no alínea c) artigu 35.º no artigu 79.o Rejimentu 

Parlamentu Nacionál, fo kompetensia ba komisaun Espesializada Permanente sira, 

hodi hatene tuir assuntu polítiku sira, ADMINISTRATIVU Sira no apresia atus Governu 

nian; 

Iha VIZITA téknika ne’e, bazeia iha Planu atividade Komisaun E nian, ne’ebé aprovadu 

husi reuniaun iha loron 23 Janeiru 2020 no ho despacho PPN Nº 02/08/2019 hodi 

defini VIZITA trabalhus ba iha Munisípiu Lautem hó objetivu akompaña no fiskaliza 

andamentu fíziku projeitu no obra sira iha terrenu relativu ho ezekusaun orsamentu 

Dou-Desimal fulan Janeiru 2020; 

Nune’e iha loron 29 Janeiru – 01 Fevereiru 2020 Komisaun E hala’o fiskalizasaun ba 

Munisípiu Lautem. VIZITA ne’e permiti atu koñese no akompaña andamentu progressu 

fíziku no ezekusaun finanseiru ba implementasaun projeitu sira, hodi identifika 

difikuldade  no evolusaun projeitu sira iha terrenu;  

 

Komisaun E pretende transmiti ba ajente sira, jestore sira no ezekutore investimentu 

públiku sira, ho intensaun hodi asegura kualidade téknika ho rigor no kontrolu ba 

kustu sira no obrigasaun ba kumprimentu respetivu prazu sira ba ezekusaun. 

 

 

 

II. AUTORIZASAUN. 

Iha Sorumutu Komisaun E ne’ebé realiza iha loron 23 fulan Janeiru 2020, hodi deside 

vizita fiskalizasaun ba Munisípiu Lautem ne’ebé aprezenta ba PPN hodi hetan 

Autorizasaun ho despacho nº 02/08/2019. 

 

III. KOMPOZISAUN DELEGASAUN. 

Delegasaun vizita ba Munisípiu Lautem Kompostu husi: 

1. Deputadu Abel Pires da Silva   (Prezidente) 

2. Deputadu Marcos Xavier   (Vise Prezidente) 

3. Deputada Maria Anabela Savio          (Sekretária) 

4. Deputada Irene Sarmento   (Membru) 

5. Deputadu Domingos Carvalho de Araujo (Membru)   

6. Deputado Mariano Fatubai Mota  (Membru) 

7. Deputado Fabiao de Oliveira   (Membru) 

8. Deputadu Francisco X. Carlos   (Membru) 

Akompaña husi Tékniku Komisaun E (Justino Babo), Assesor Nasionál Engeñeiru Gui 

Daniel, Internasionál Dr. Pedro Alexandre de Sousa Silva no Eskoltas nain rua. 

 

lV. OBJETIVU HUSI VIZITA. 

 

Vizita ne’e hó objetivus, recolla informasaun kona-ba projeitu sira Infra-estruturas hodi 

aumenta informasaun ba Deputadu sira relasiona ho implementasaun projeitus no nia 

fíziku ne’ebé halao hela liga ho ezekusaun orsamentu Jeral Estadu ba tinan 2020 no anu 

fiskal 2020-2021. Alémde ida ne’e, atu haree’e direta ba situasaun tomak relasionadu 

ho dezenvolvimentu infra-estruturas bázika hodi responde ba ezijênsias nesessidades, 

lamentasaun no preokupasaun husi sidadaun relasiona ho kondisaun Projeitus Infra-

estrutura bázika husi Governu ne’ebé halao hela iha area Júridiku Munisípiu ida ne’e. 

 

 

V. PROGRAMA VIZITA. 

Vizita téknika ne’e tuir agenda ne’ebé deside hó programa hanesan tuir mai:  

1. Fiskaliza inundasaun ne’ebé maka fó ameasa ba populasaun sira nia moris iha Aldeia 

Akanunu, Suku Hera, Postu administrativu Cristo-Rei, Munisípiu Díli maka hanesan : 

a) Udan ne’ebé mai iha semana hirak liu ba hodi resulta mota sobu rate tolu (3) 

iha parte aldeia Akanunu, Suku Hera, Postu administrativu Cristo-Rei, 

Munisípiu Díli. 

b) Fó ameasa ba liña distribuisaun eletrisidade hanesan tower ne’ebé maka 

bainhira mota tun sei fo risku ba liña distribuisaun eletrisidade iha teritóriu 

Timor-Leste laran tomak.  

c) Risku ba komunidade sira ne’ebé maka hela iha besik mota ninin tamba laiha 

moru protesaun ne’ebé maka seguru hodi bele salva populasaun. 

2. Sorumutu hamutuk hó Administradór Postu Administrativu Tutuala, no Komunidade 

sira; 

3. Fiskalizasaun ba projeitu fatin iha terrenu maka hanesan: 

a. Fiskalizasaun ba projeto estrada no ponte Tutuala-Valu Pakote 10 = 3,850 ne’ebé 

konstroi husi Consorcio Vacu-Hiamoinu Lda.  

b. Fiskalizasaun ba estrada no ponte Lagoa -  Iralalaru liga ho postu administrativu 

lospalos, Munisípiu Lautem. 

c. Fiskalizasaun ba estrada husi postu administrativu Tutuala liga ho Com. 

 

 

V.1 Sorumutu Delegasaun Komisaun E ho Administradór Postu 

administrativu Tutuala, no Autoridade. 

Audiénsia ne’e hala’o iha oras 09h00 loron 30 fulan Fevereiru 2020 ho aprezentasaun 

husi Vise Prezidente Komisaun E, Deputadu Marcos Xavier, ne’ebé hato’o 

agredesimentu ba Administradór Postu no Autoridade tomak nia disponibilidade hodi 

simu delegasaun iha Sorumutu refere, nomos apresentasaun ba membru deputadu sira. 

 

Tuir mai delegasaun Komisaun E hakarak rona uluk informasaun kona ba preokupasaun 

ka problemas no dezafius kona ba infra-estrutura bázika ne’ebé enfrenta husi 

komunidade no necessidades saída maka sai prioridade ba Postu administrativu refere. 

 

Administradór Postu administrativu Tutuala iha nia abertura hato’o bem-vindu no 

agradesimentu ba vizita husi distintus deputadus sira, hodi haree direta situasaun real 

ne’ebé Komunidade sira enfrenta; 

 

Iha esplikasaun ida ne’e Administradór Postu hato’o kona-ba preokupasaun assuntu 

infra-estrutura báziku. aproveita oportunidade refere mos Administradór Postu mos 

hato’o poténsia prinsipail ne’ebé maka Postu administrativu iha maka hanesan Pesca no 

Turismo maibe seidauk iha apoiu máximo hodi desenvolve área potensia sira ne’e 

tamba statutu ba Tutuala rasik seidauk klaru kona-ba administrativa espesial ba Postu 

administrativu Tutuala. 

 

Relasiona ho projeitu estradas ne’ebé hahu ona iha tinan 2017 to’o agora seidauk 

finaliza foin maka ateru/pengerasan ne’ebé implementa iha Tutuala-Valu husi Pakote 10 

= 3,850 Km. Projeto refere kaer husi kompaña Joni J no tama iha 143 projetu ne’ebé 

iha hela prosesu admininistrativu, tuir  Administradór hateten katak projetu ne’e la iha 

informasaun ne’ebé normalmente tenki iha kuadru ba informasaun kona-ba 

implementasaun projetu refere no kompaña ezekutador, atu nune’e ema hotu bele iha 

asesu ba informasaun kona-ba impelementasaun projetu hotu –hotu ne’ebé ninia fundu 

mai husi orsamentu Estadu. 

 

 Alem de asuntu mensiona iha leten Administradór Postu Administrativu Tutuala levanta 

mós kona-ba assesu electricidade ne’ebé koomunidade maioria iha Suku 2 no Aldeia 7 

mak to’o agora asesu ona ba eletrisidade. Maibe iha parte seluk komunidade iha Postu 

Administrativu Tutuala Suku Tutuala ne’ebé kompostu husi aldeia haat sei iha 

difikuldade oitoan tamba  populasaun seidauk asesu ba bee moos loron-loron tamba 

distribuisaun akontese deit iha semana ida dala ida, maibe populasaun iha Suku 

Meahara-Poros bele hateten katak populasaun hetan distribuisaun bee moos loron-

loron. 

  

Sujestaun/Rekomendasaun  husi Administradór Postu Administrativa. 

iha okasziaun ida  ne’e Administradór Postu Administrativu Tutuala husu ba ADN ho 

Ministériu Obras Públika atu halo servisu fiskalizasaun no kontrolu tekniku ba 

implementasaun projetu durante ninia lalaok iha kampu tuir kompetensia idak-idak, atu 

nune’e hodi garante kualidade projetu tuir dokumentu projetu idak-idak. 

Husi ami nia observasaun haree katak durante ne’e teknikus ADN rasik no tekniku husi 

Ministériu Obras Públikas, sira tun mai halo monitorizasaun no avaliasaun tekniku, fulan 

3 k 4 mak halo dala ida, haree ba ida ne’e, katak, bele fo impaktu negativu hodi 

garante kualidade obra ne’e rasik, no mós sei implika ba andamentu projetu ne’e, 

tamba ho limitadu kontrolu tekniku sira, karik iha dalan klaran identifika katak kompaña 

implementador ladun kumpri rekesitus teknikus maka sei fo prejuizu ba parte 

impelentador no parte Governu hanesan projetu nain. 

Administradór mós hatutan katak, kona-ba  setor turismu, ne’ebé sai nu’udar rekursu 

importante ida atu dudu no haburas  desenvolvimentu ekonómiku, tamba haree katak 

Postu Administrativu Tutuala iha potensia bo’ot atu desenvolve Eko Turismu, ne’ebé sei 

fo kontribuisaun bo’ot wainhira desenvolve didiak, mak sei garante hodi haburas 

ekonomia no fo rendimentu ba Estadu. 

Maibe infelizmente ami lamenta tebes, tamba to’o agora sei dauk haree seriedade husi 

Governantes sira atu hatudu boa vontade hodi desenvolve infraestruturas basikas hodi 

atrai visitantes, tantu husi rai laran no rai liur iha rai laran.  

Foto 1. Sorumutu ho Administador Postu Tutuala 

V.2 Fiscaliza projeto estrada 

 

Nome de Projeto Reabilitação estradas Valu Tutuala  

Dono de Projeto/Obra 

 Companhia Adjudicatária Jony J 

Valor do Contrato USD 4,830.000 

Númeru de Contrato  

Data de Início de contrato - 

Duração do Contrato - 

Fiskalizasaun/ Supervisão  

Execução Física (%) 0 

Pagamento (%) 0 

Localização (Municipio, Postu 

ADMINISTRATIVU) Tutuala 

 

Observação: 

 

Baseia ba observação equipa Komisaun E iha tereno, projetu refere lao hela iha 

atividade de construção no Diretor Companhia rasik la iha tereno. Tuir informação husi 

administrador do Postu no Autoridade comunitário, sira la iha informação certeza 

relaciona ho kustu total ba projeto tamba projeto refere liu husi adjudicação direta no la 

iha quadro informação ruma husi governo ka companhia. Autoridade sira mos salienta 

sira lahatene tipo construção estradas ne’e ateru/pengerasan deit ka to’o fui alcatrão 

maske na realidade pengerasan deit ho total distancia kuaze 4 Km.  

 

 

 

 

 

Foto 2. Estrada Valu-Tutuala 

VI. CONCLUSÃO 

Resultado husi VIZITA, Komisaun apresenta conclusão hanesan tuir mai ne: 

 

VII. RECOMENDAÇÃO 

VIII. APROVAÇÃO. 

Relatorio ne’e discute ona no aprovado husi deputados presentes iha reunião Komisaun 

E, iha sessão realizada iha loron 0 de fevereiru de 2020, ho 0 votos a favôr, 0 votos 

kontra e 0 votos abstenção.  

 

 

Parlamento Nacional, 05 de Fevereiru de 2020. 

 

 

 

Presidente da Komisaun,             A Relatora, 

 

 

Abel Pires da Silva                Maria Anabela Savio 

 

 

 

 

 

 

 

 

 

 

 


